
Utoqqaat pillugit siunnersuisooqatigiit ileqqoreqqusaanni § 3, imm. 6 naapertorlugu
siunnersuisooqatigiit ukiumut arlaleriarlutik ataatsimiittarput

Taamatuttaaq ileqqoreqqusaanni § 6, imm. 1 naapertorlugu Isumaginninnermut
Suliffeqarnermullu Ataatsimiititaliaq utoqqaat pillugit siunnersuisooqatigiinnik ukiumoortumik
killiffissioqatigiinnissamut ataatsimiigiaqqusisassaaq

Taamaattumik ingerlatsiviup 2026-mi ataatsimiiffissat sinneruttut pillugit
ulluliissutissat siunnersuutigai akuersissutigineqarnissaat siunertaralugu:

Ataatsimiinneq 3. (nalinginnaasoq) siunnersuutigineqarpoq ingerlanneqassasoq:
marlunngorneq 9. juni 2026 nal. 13.30 - 15.00

Ataatsimiinneq 4. (nalinginnaasoq) siunnersuutigineqarpoq ingerlanneqassasoq:
marlunngorneq 8. september 2026 nal. 13.30 - 15.00

Ataatsimiinneq immikkut ittoq (killiffissioqatigiinneq) Isumaginninnermut
Suliffeqarnermullu Ataatsimiititaliamik peqateqarluni siunnersuutigineqarpoq
ingerlanneqassasoq: Sisamanngorneq ulloq 26. november nal. 14:00 (ulloq
ataatsimiititaliap ataqatigiissaarisuanit aalajangerneqarpoq)



Innersuutigineqarpoq utoqqaat pillugit siunnersuisooqatigiit:

1. Sammivigisassatut siunnersuutinik saqqummiissasut, ilaasortat tamarmik marluk
anguniagassanik sulissutigiumasatik saqqummiutissagaat

2. Siunnersuutit katillugit oqallisigissagaat

3. Sammivigisassat pingaarnersiorlugit toqqassagaat 3-4-t, utoqqaat pillugit
siunnersuisooqatigiit qinigaaffimmi sulineranni tunngavigineqartussanik



Innersuussut – ilaasortamit Titken Terkilsenimit
saqqummiunneqartoq
Siunnersuutigineqarpoq utoqqaat pillugit siunnersuisooqatigiit ajornartorsiummik
saqqummiunneqartumik oqallisigissagaat, tassunga atatillugu nunaqarfinni utoqqaat
sullissivigineqartarneranni ajornartorsiutaasinnaasut, ilanngullugit sullississutit tunngaviusut
pissarsiarineqarsinnaanerat kiisalu sullissivinni inissatigut periarfissat ineriartornerat.

Taamatuttaaq siunnersuutigineqarpoq utoqqaat pillugit siunnersuisooqatigiit
isummerfigissagaat, ingerlatsivimmut Isumaginninnermut Suliffeqarnermullu Ingerlatsivimmut
saaffiginnissuteqassanersut, siunertaralugu nunaqarfinni utoqqaat sullissivigineqarnerisa
qaffasissusaat pillugu erseqqissaasoqarnissaa.

Inatsisitigut tunngavigisat
Siunnersuut saqqummiunneqarpoq ileqqoreqqusami § 3, imm. 3 naapertorlugu, tassani
aalajangersarneqarluni utoqqaat pillugit siunnersuisooqatigiit sammisat tamaasa pillugit
oqaaseqaateqarsinnaasut siunnersuuteqarsinnaasullu, kommunimi utoqqaat atugaannut
inuuniarnermullu pingaaruteqartunik

Utoqqaat pillugit siunnersuisooqatigiit siunnersuisartutut atuuffeqarput, tak. ileqqoreqqusami
§ 2 , taamaattumillu ingerlatsivimmut saaffiginnissuteqarnissamik aalajangiisinnaallutik,
siunertaralugu utoqqaat pillugit ataatsimut isiginnilluni pissutsit erseqqissaaffigineqarnissaat.

Isumaginninnermut Suliffeqarnermullu Ingerlatsivik sullississutit
aaqqissuussaanerannut ingerlatsinerannullu akisussaavoq, aammalu nassuiaat
saqqummiunneqarsinnaasoq ingerlatsiviup suliamut tunngasumik naliliineranik
tunngaveqassaaq.

Utoqqaat pillugit siunnersuisooqatigiit ataasiakkaanut tunngasunik suliassanik
suliarinnissinnaanngillat, tak. § 3, imm. 8 , taamaattumillu oqallinneq ataatsimut isiginnilluni
pingaarnertut pissutsinut tunngatinneqarpoq.



Innersuussut – ilaasortamit Bikki K. Jepsenimit
saqqummiunneqartoq
Siunnersuutigineqarpoq utoqqaat pillugit siunnersuisooqatigiit kommunimi utoqqaat
najugaqarfiini utoqqarnut timimik sungiusarnissamut neqerooruteqarnissap
pisariaqartinneqarnera oqallisigissagaat.

Taamatuttaaq siunnersuutigineqarpoq utoqqaat pillugit siunnersuisooqatigiit
isummerfigissagaat, Isumaginninnermut Suliffeqarnermullu Ingerlatsivimmut
kaammattuummik nassiussisoqassanersoq, kommunimi utoqqaat najugaqarfiini tamani
timimik aalatitsinerup sungiusarnerullu nukittorsarneqarnissaa pillugu.

Utoqqaat pillugit siunnersuisooqatigiinni ilaasortap ataatsip oqaatigaa siusinnerusukkut
utoqqaat najugaqarfiini timimik sungiusarnissamut neqerooruteqartoqarsimasoq, aammalu
ullumikkut suliniutip nukittorsarneqarnissaanik pisariaqartitsineq pillugu apeqqusiilluni.

Ajornartorsiut saqqummiunneqartoq tunngavigalugu oqallisigineqassaaq, kommunimi
utoqqaat najugaqarfiini tamani utoqqarnut timimik sungiusarnissamut neqeroorutit ataatsimut
isigalugu nukittorsarneqarnissaat pisariaqartinneqarnersoq.

Inatsisitigut tunngavigisat
Siunnersuut saqqummiunneqarpoq ileqqoreqqusami § 3, imm. 3 naapertorlugu, tassani
aalajangersarneqarluni utoqqaat pillugit siunnersuisooqatigiit utoqqaat atugaannut
tunngasunik oqaaseqaateqarsinnaasut siunnersuuteqarsinnaasullu

Utoqqaat pillugit siunnersuisooqatigiit siunnersuisartutut atuuffeqarput, tak. ileqqoreqqusami
§ 2, taamaattumillu kaammattuutinik saaffiginnissutinillu ingerlatsivimmut
nassiussisinnaallutik.

Isumaginninnermut Suliffeqarnermullu Ingerlatsivik utoqqarnut sullississutit
aaqqissuussaanerannut ingerlatsinerannullu akisussaavoq.

Utoqqaat pillugit siunnersuisooqatigiinnit saaffiginnissut ingerlanneqassaaq
ingerlatsiviup iluani, aammalu tamanna tunngavigalugu ingerlatsivik
nassuiaasiorsinnaavoq imaluunniit suliamut naliliineq tunniussinnaallugu.

Utoqqaat pillugit siunnersuisooqatigiit sullissinermut qaffasissutsimik
allannguinissamut aalajangiisinnaanngillat, kisianni kaammattuuteqarsinnaapput
aammalu ajornartorsiutinik saqqummiussisinnaallutik suliareqqitassanngorlugit.

